
Che Paran,

Byenveni nan ane lekol 2014-15 la! M ap kdomanse premye ane lekol konple mwen kom chanselye plen avék enegji ak
kontantman. Nou gen yon paket kantite nouvo pwogram pou amelyore anséyman ak aprantisaj - ak plis mwayen ke avan pou
ou konekte avek pwofese ak lekol pitit ou a.

Kom granmeé twa tigason, mwen kontan espesyalman pou m komanse ane a avek lansman Pre-K pou tout moun. Gras avek
pwogram sa a ki se yon inovasyon, plis pase 50.000 timoun ki gen katran ale nan Pre-kindergarten pandan tout jounen, pou
poze fondasyon pou aprantisaj san pwoblém ak ké kontan. Li pa two ta pou enskri: ale nan schools.nyc.gov/prek.

Mwen kontan tou pou m anonse ke atrave katye nan Vil la, lekol prime ak lekol presegondé ofri pwogram aprelekol pou
pwolonje edikasyon - san ou pa peye. Aktivite yo soti nan volleyball, dans hip-hop, ak graphic design rive nan anséyman syans
ak matematik. Lé pitit ou a patisipe nan aktivite anplis senk jou pa semén (soti 3 p.m. rive 6 p.m.), sa ap ede | sou plan sosyal
emosyonel ak akademik. Pou aplike pou yon pwogram aprelekol, ale nannyc.gov/afterschool.

Si w se yon paran elév lekol segonde, renouvle konsantrasyon w sou preparasyon pou kolej ak mache travay la, ladan plis
leson ak sipo akademik. Pou gen plis enfomasyon, pale avek konseye pedagojik pitit ou a.

Piske patisipasyon w enpotan anpil pou reyisit lekdl nou yo, n ap ofri plis fason pou ou konekte avek pwofesé pitit ou a, ladan
koferans paran-pwofesé sou randevou, ekstra tan paran-pwofese chak semén, ak de nouvo konferans pwofesé-paran. Premye
Sware Paran an ap fet 16 Septanm (lekol prime), 17 Septanm (lekol segonde), ak 18 Septanm (lekol presegonde).

Mwen kontan anpil ke n ap ouve pot Tweed ankd pou konferans chanselye mwen yo, yon bon opotinite pou aprann kisa k ap
pase nan salklas pitit ou a ak kdman ou kapab pran wol lidéchip nan kominote lekol ou a. Ap gen konferans soti 9 a.m. rive 1
p.m. 1lye Novanm (lekol prime), 15 Novanm (lekol segonde), ak 6 Desanm (lekol presegonde). M ap tann pou mwen rankontre
nou nan Tweed ak nan reyinyon Konsey Edikasyon Kominote a ak nan reyinyon piblik atravée Vil la. Rete an kontak pou plis
enfomasyon.

Finalman, tanpri vizite nouvo paj wéb nou an —Yon plas kote w ap jwenn tout enfomasyon ki gen rapo avek rantre lekol Vil
Nouyok — nan schools.nyc.gov/backtoschool pou enfomasyon sou ane lekol 2014-15 la, ladan le lekol pitit ou ap komanse ak
ap fini, ak enfomasyon sou mwayen transpo.

Mwen gen anpil espwa nan 1.1 milyon elév nou yo. Mési deske w ap pataje eksperyans sa a avek mwen, ak deske w ap fe tout
sa ou kapab pou asire ke rév chak timoun tounen yon reyalite.

